
tarritik’ liburuak emakume
bertsolarien testigantzak jaso-
tzen ditu, baina, autoexijen-
tziarekin eta beldurrarekin lo-
tutako hainbat gauza, musika-
riekin pareka daitezke. Zentzu
horretan, ahotsa eta gorputza-
ren egoteko modua aldatu di-
tuzu hasi zinenetik hona?
Bai, bai, aldatu ditut, eta jendeak
esan didalako konturatu naiz.
Ahotsarekin, esaterako, kontura-
tu naiz beste zenbait emakumek
baino bolumen altuagoan abes-
ten dudala; nire lekua aldarrika-
tzeko mekanismo bat izan dela

uste dut. Ez dut nahita egin, baina
gaur egun hala ateratzen zait. Eta,
gorputzarekin, Skakeitan taldean
askatasun gehiago sentitzen dut,
ez nagoelako lehen lerroan eta
maila protagonista batean. Ni
protagonista naizenean, aldiz,
oraindik baditut gainditzeko kon-
plexu batzuk, nire gorputzarekin
eta mugitzeko erarekin. 
Beste emakume musikariekin
elkartzean ikuspegia asko al-
datzen dela diozu. Horrelako
bizipenak partekatzen dituzue
zuen artean?
Bai. Emakume musikariok bildu
izan gara, espresuki gauza hauei
buruz hitz egiteko eta hausnarke-
tatxo bat egiteko. Hustutze mo-
mentu bat ere izaten da, anekdo-
tak eta egoera deserosoak elkarri
kontatzen baitizkiogu. 
Adibidez?
Teknikariekin edo antolakuntza-
ko jendearekin izan ditzakezun

istorioak. Adibidez, askotan, pen-
tsatzen dute norbaiten bikotea
izan zaitezkeela, eta ez zarela mu-
sikaria. Emakumeok elkartzen
garenean, ez gara hain bakarrik
sentitzen gure atmosfera horre-
tan. 
Zure lana behin eta berriz de-
fendatu, azpimarratu edo azal-
du beharra sentitu duzu inoiz?
Egia esan, nire bakarkako proiek-
tuan errekonozimendu handia
izan dudala sentitu dut, eta ez dut
neure burua nabarmentzeko be-
harrik izan. Dena den, behin bai-

no gehiagotan deitu izan didate,
antolakuntzak bere emakume
kuota bete behar zuelako; zehazki
hala azaldu izan didate batzuek.
Hori nahiko mingarria da emaku-
me musikari gehienontzat. Ema-
kume izate hutsagatik deitzen di-
gutenean, ez gara baloratuta sen-
titzen musikari moduan. Uste dut
oso zaila dela horren oreka aurki-
tzea, guk ere gure ikusgarritasuna
bermatu nahi dugulako jaialdi eta
festa guztietan. Baina ezin gara
hor gelditu, eta ezin dugu hor
egon emakume izate hutsagatik,
baizik eta norbaitentzat gure mu-
sika erakargarria delako. 
Ikastaroaren aurkezpen tes-
tuan datu objektibo bat ere
eman duzue: Espainian,
2018an, musika jaialdietako

Itzea Urkizu Arsuaga

Skakeitan taldearekin lehenik,
eta bakarkako proiektua aurkez-
tuz gero, Olatz Salvadorrek (Do-
nostia, 1990), oholtza asko zapal-
du ditu azken urteotan, eta horie-
tan bildutako sentsazio eta
bizipenak izango ditu abiapuntu,
bihar, Tolosan. Donostiako Ema-
kumeen Etxean hasi zen, eta ge-
roztik beste hainbat saio eskaini
ditu, herriz herri, musika eszena
berri eta feminista bat sortzeko
ideia elkarlanean garatzeko. 
Emakume bakarlari bezala,
zein sentsazio bildu dituzu
zure ibilbidean?
Nire musika ibilbidea zortzi per-
tsonak osatutako talde batean
hasi zen, Skakeitanen, eta orain-
dik ere bertan dihardut. Taldean
neska bakarra naiz, eta bakarkako
formatuko lan taldean ere bai.
Kontzertu askotan panorama
bera ikusten nuen eta deigarria
suertatzen zitzaidan. Beraz, haus-
narketa horietatik lanketa bat egi-
teko beharra sortu zen. 
Taldean nahiz zure bandare-
kin sentitutako horiek, publi-
koarekikoak dira, ala taldeare-
kikoak?
Ez dakit. Frogatu ahal izan dut,
emakume musikariekin elkartze-
rakoan, giro desberdina sortzen
dela. Ez dugu berdin bizi, adibi-
dez, oholtzara igotze hori, edo
proiektu bat izatearekin lotutako
hainbat gauza: autoexijentzia
maila, eta dauzkagun konplexu
eta mugak oso desberdinak direla
ikusi dut. 
Lehen aldiz oholtzara igo zine-
nean,  eroso aritu zinen?
Ez. Lehenengo aldiak ez dira se-
kula erosoak izan niretzat eta,
egia esan, oso urduri jarri izan
naiz; oraindik ere, oso urduri jar-
tzeko joera dut. Horregatik, uler-
garria da, lehen esperientzia ho-
rietatik abiatuta, hori zure lekua
ez dela erabaki, eta ez jarraitzea.
Nik eskerrak eutsi diodan, toki
horretan gozatzen ikasi arte, ez
baita erraza. 
Uxue Alberdiren ‘Kontrako ez-

emakumeen presentzia ape-
nas iritsi zen %20ra. 
Bai. Datua paper gainean ikuste-
rakoan, are arreta handiagoa
ematen dit. Egoera ez da batere
parekidea, eta asko geratzen da
oreka batera iristeko, kuotei dago-
kienez. Gero, taldeen jarduna ere
aztertu beharko litzateke. Izan
ere, askotan, emakume talde bat
kontratatzen dute kuota betetze-
ko, baina, aldi berean, jaialdiko
beste taldeen maskulinitate ere-
duak oso zalantzazkoak izaten
dira. Ezin gara emakume-gizon
binomio horretan geratu, eta be-
giratu egin behar diogu erakusten
ari garen horri guztiari. 
Nola eman dakioke horri buel-
ta?  
Uste dut gauzak pixkana aldatzen
ari direla, ni musikan hasi nintze-
nean, emakumerik ez egotea kon-
tuan hartzen ez zen zerbait bai-
tzen. Gogoan dut, jaialdi askotan
ni emakume bakarra izateak, niri
bakarrik pizten zidala zerbait.
Orain, behintzat, badago haus-
narketa bat, gai hau plazaratu da,
eta aldaketa baten beharra senti-
tzen dugu. Uste dut hori dela le-
henengo pausoa eta, hortik aurre-
ra, antolatzaile bakoitzak hartu
beharko lituzke konpromisoak.
Eta, noski, diru publikoz antola-
tutako hitzorduek gutxieneko
bermeak izan beharko lituzkete,
askotan ez baita hala gertatzen.
Horrek ekarriko du emakumeek
beste emakume batzuk taula gai-
nean ikustea, eta emakume
gehiago musikaren bidean sar-
tzea. Itxaropen hori dut nik. 
Publikoaren inplikazioa ere
beharko da aldaketa horretan,
ezta?
Bai eta, bide horretan, nik nabari-
tu izan dut, oholtzan emakumeak
ari direnean, publikoko lehen le-
rroetan ere emakume gehiago
ikusten dela. Ispilu efektu modu-
ko bat gertatzen da, edo hori su-
matu izan dut nik. 
Oholtzatik publikora begira,
nola ikusten dituzu emakume-
ak eta haien gorputzak kon-
tzertuetan?
Esango nuke hor ere klik txiki bat
gertatu dela. Duela hilabete gutxi,
lehenego aldiz ikusi nituen ema-
kume batzuk, lehen lerroan, ka-
misetarik gabe. Lehen askoz ere
deigarriagoa egingo zitzaigun,
mutiletan ohikoa zaigun hori nes-
kengan ikustea. Askotan pentsa-
tu izan dut, zer gertatuko litzate-
keen, nire kide batek kamiseta
kentzen duen bezala, nik kendu-
ko banu. Horrelako dinamikak
oraindik ez ditugu naturalizatu,
baina, lanketa hau mamitzen ari
garen neurrian, badaukat horre-
lakoei normaltasunez erantzun-
go diogunaren itxaropena. 

ATARIA / OLATZ SALVADOR

«Emakumeon autoexijentzia,
eta dauzkagun konplexu eta
mugak oso desberdinak dira»
OLATZ SALVADOR
MUSIKARIA

‘Emakumeak* musika eszenan’ ikastaroa
eskainiko du, bihar, 17:00etatik 20:00etara,
jabetze eskolan; taldean eta bakarlari
moduan bizitakoa izango du abiapuntu.

Alokagai

Baserria.Elduainen: etxebizitza, us-
tiategia edo biak. Interesa dutenek,
deitu telefono zenbaki honetara:
635 75 73 81 (Iñaki).

IRAGARKI LABURRAK

«Askotan pentsatu
izan dut, zer gertatuko
litzatekeen, nire kide
batek kamiseta
kentzen duen bezala,
nik kenduko banu»



BAIETZAK IRABAZI DU
Ikaztegietako Udalak kiroldegiko zelaiko aisialdirako
proiektua egin edo ez erabakitzeko galdeketa egin zuen, igan-
dean, eta baiezkoa atera da. 85 herritar gerturatu ziren bozka
ematera, eta horietatik 55ek baiezkoaren alde egin zuten. 29
izan ziren aurka bozkatu zutenak, eta txuri bat jaso zen boz-
ka kutxan. 406 herritar zeuden bozkatzera deituta. ATARIA

Alegiako kultur
eskaintzen lehena, gaur 
Alegiako Udalak aurkeztu du abendura bitarteko kultur egitaraua;
hitzaldi batekin hasitakoa, ipuin kontaketa musikatuarekin amaituko da 

Eneritz Maiz Etxarri Alegia

Alegiako Udaleko Kultura ba-
tzordeak antolaketa lan guztiak
egin ditu, eta prest du abendura
bitarteko kultur eskaintza. Guz-
tira hamabost ekitaldi izango di-
tuzte alegiarrek, eta gaur izango
dute lehena. 

Autokontzeptu eta autoesti-
muaren indartzea hitzaldiak ire-
kiko du egitaraua, 18:30ean, kul-
tur etxean. Kasu honetan, Ara-
larpean guraso elkarteak
antolatua da, eta hilabete amaie-
ran bigarren saioa izango dute.

Ipuin kontaketa musikatuek
hilero izango dute tartea, eta
urrikoa ostegunean izango da
17:00etatik aurrera. Larunbate-
an, hilak 19, Txintxarri Eguna os-
patuko dute, eta Txintxarri eta
Txintxarri Txiki abesbatzekin
batera, Uztaritzeko Lapurtarrak
abesbatza gonbidatuak kantatu-
ko du, elizan. Aste betea dute le-
hena, eta bukatzeko, igandean,
mendi irteera egingo dute Muru-
mendira, Mendi asanbladak dei-
tuta. 09:00etan Tonto kaletik
abiatuko dira Mandubira autoe-
tan, eta eguerdirako buelta egin-
go dute. 

Filma, musika, antzezlana eta
euskarak ere izango dute bere
tartea datozen asteetan, eta Mai-
der Galarzaren ipuin kontaketa
musikatuak itxiko du egitaraua.

UDAZKENEKO KULTUR EGITARAUA
Gaur, hilak 15

18:30.Autokontzeptu eta autoesti-
muaren indartzea. Aralarpean guraso
elkarteak antolatuta, kultur etxean.

Urriak 17, osteguna

17:00.Ameli, ipuin kontaketa musi-
katua izango da, liburutegian. 

Urriak 19, larunbata

19:45.Txintxarri Eguna.Txintxarri
Txiki, Txintxarri eta Uztaritzeko La-
purtarrak abesbatzen kontzertua,
elizan.

Urriak 20, igandea

09:00.Murumendira mendi irteera,
Mendi asanbladak antolatuta. Tonto-
kaletik abiatuko dira kotxeetan.

Urriak 25, osteguna

22:00.Margolariafilmaren proiek-
zioa eta solasaldi musikatua Mikel
Urdangarin eta Oier Aranzabalekin,
Elizpe zineman.

Urriak 29, asteartea

18:30.Autokontzeptu eta autoesti-
muaren indartzea hitzaldia Aralar-
pean guraso elkarteak antolatuta,
kultur etxean.

Azaroak 13, asteazkena

Eskuratu zure argindar kontsumoa-
ren datuak eta murriztu zure kon-
tsumoatailerra (Gipuzkoa Argitu).

Azaroak 14, osteguna

17:00. Ipuin kontaketa musikatua
Maite Francorekin, liburutegian.

Azaroak 22, ostirala

18:00.Xexili eguna. Loatzo musika
eskolak antolatutako musika festa.
22:00. Itsaspetik azalera, azaletik
plazaraantzezlana. Nagore Leon
eta Itziar Saenz de Ojerren eskutik,
Elizpe zineman.

Azaroak 25, astelehena

19:00.Kontzentrazioa, Emakume-
enganako Indarkeriaren Aurkako
Nazioarteko Eguna dela eta, plazan.

Abenduak 1, igandea

Mendi irteera, Bedaioko buelta.
Mendi asanbladak antolatuta.

Abenduak 3, astearte a

Euskararen Eguna.

Abenduak 4, asteazkena

19:00.Euskaraz bizi ahal gara!
hitzaldia, kultur etxean, Galtzaundi
euskara taldearen eskutik. Egitas-
moak, jomugan du herritarrak kon-
tzientziatzea, eta euskara hutsean
bizitzeko aukera horren bueltan
ahalduntzea.

Abenduak 12, osteguna

17:00.Maider Galarzaren ipuin kon-
taketa musikatua, liburutegian.

GORPUTZA MARTXAN JARRIZ
Txintxarriak Martxan ekimenari 51 pertsonek eman diote hasiera. Pasa den astean jarri zuten
martxan eta ekainaren 18a bitartean, 33 irteera egingo dituzte. Parte hartu nahi duenak, oste-
gunetan, 10:30erako plazara gerturatzea nahiko du. Saioak hamaiketakoarekin bukatuko di-
tuzte. Adineko pertsonak ariketa fisikoa egitera bultzatzea, eta beraien arteko harremanak
sustatzea du helburu Txintxarriak Martxan ekimenak.  Alegiako Udalarekin batera, osasun
zentroa, herriko ikastetxeak, jubilatuen elkartea, Nagusilan eta eliza ari dira elkarlanean. ATARIA

Salaberria euskal
presoari irteteko
baimena eman diote 

Enekoitz Telleria Berria

Jose Luis Castro Espainiako Au-
zitegi Nazionaleko Espetxe Zain-
tzako epaileak egun batzuetara-
ko irteera baimena eman die
Emilio Salaberria (Amasa-Villa-
bona) eta Urko Labeaga (Sopela)
euskal presoei (EPPK), haien es-
kaera onartuta. El Diario Vasco-k
eman du berria, eta Berria-k
egiaztatu egin du, Presoen Alde-
ko Batzordearen bidez. Bigarren
graduan dauden presoak dira
biak, eta, beraz, espetxe araudiak
ematen die halako baimenak ja-
sotzeko aukera —hiru edo lau
egunekoa eman die Castrok—.

El Diario Vasco-k bere hitzetan
dio epaileak egiaztatu duela da-
mutu egin direla bi euskal preso-
ak, baina Presoen Aldeko Batzor-
deak Berria-ri azaldu dio ez du-
tela horrelako kontzepturik
erabili. EPPK-k 2017ko uztailean
ateratako adierazpenean zioen
kolektiboko kideek ez dutela da-
mua aipatuko eta ez dietela kide-
ak zigortzeko kolaborazioari hel-
duko espetxe arloko bide juridi-
koari jarraitzean.

Labeaga eta Salaberria Espai-
nian dauzkate preso —aurrena

Villabonan (Asturias), eta biga-
rrena Dueson (Santoña, Kanta-
bria)—, eta, prozedurari jarrai-
kiz, tokiko kartzelako tratamen-
du batzordean aurkeztu zuten
baimen eskaera, bakoitzak be-
rea. Kazeta haren eta Presoen Al-
deko Batzordearen arabera, etor-
kizunean indarkeria erabiltzeari
uko egin diote, eta esan dute eu-
ren jarrera ere lagungarri izan
dela ETA buka zedin. Eraginda-
ko mina aitortu dute, EPPK-k
2013ko adierazpenean bezala. 

Billabonatarrak lehen lau urte-
ak Madrilgo Navalcarnero espe-
txean pasa zituen preso. Urte bat
Madrilgo Valdemoron, eta gero,
ia 15 urte, A Coruñako Teixeiron.
Iazko azarotik, Dueson dago.

Iazko ekainetik Espainiako
Gobernuan PSOE dagoenetik,
EPPK-ko zazpi kideri eman diete
egun batzuetarako irteera bai-
mena. Ia 50 euskal preso daude
bigarren graduan; Etxerat elkar-
teak joan den ekainean salatu
zuenez, Madrilek ia beti ezezkoa
eman die haien irteera-baimen
eskaerei. Labeagaren eta Salabe-
rriaren aurretik Fraile izan zen
azkena baimena lortzen: duela
lau hilabete.

Espainiako Auzitegi Nazionaleko Espetxe
Zaintzako epaileak egun batzuetarako irteera
baimena eman dio Emilio Salaberria euskal
preso billabonatarrari, honen eskaera onartuta



ZERBEZAREN BUELTAKO JAIA
BeerToki Fest jaiaren II. edizioa ospatu zen Villabonako Ber-
dura Plazan, larunbatean. Herritarrek egindako artisau gara-
gardoaz gain, Donostiako Gros auzoko zerbeza dastatzeko
aukera ere izan zen. Zuzeneko musika ere izan zuten.  J. ARTUTXA

BUELTAN DA ‘IBILIAN’
Herrian zehar oinezko ibilaldiak egingo dira hemendik au-
rrera ostegunero, 11:00etan Errebote plazatik abiatuta, eta
pertsona helduen osasuna hobetzea da helburu nagusia. Lu-
zera ezberdineko lau bide diseinatu dituzte. ATARIA

Euskaldunak asetzeko
egitasmoak, Anoetan

Basoko jakiak hizpide
hartuta, XII. Euskal Jaia
ospatzeko tartea hartu
dute asteburuan, Anoetan 

Josu Artuxa Anoeta

Anoetan euskal nortasuna haus-
potu, jakintza eta tradizioak eza-
gutarazi eta herriko baserritarrei
plaza eskaintzeko eguna ospatu
zuten igandean. Hamabigarren
aldia da Anoetan Euskal Jaia an-
tolatzen dutela eta bigarren urte-
tik gai bat hartzen dute urtero
lantzeko. Otsailean aukeratu zu-
ten aurtengo Euskal Jaia basoko
jangaien inguruan antolatzea.

Baserritarren lana bistaratze-
az gainera, euskal nortasuna al-
darrikatzeko helburua ere badu

Euskal Jaiak. Antolatzaileek es-
katu bezala, bisitari ugari berta-
ratu ziren baserritar jantziekin.
Herriko Barrundi, Argindegi,
Etxeberri eta Sarobe baserrieta-
ko produktu freskoak izan ziren
azokan, baita elikagai eta arti-
sautza postu gehiago ere. Gaine-
ra, musikarik ere ez zen falta, eta
Giro Arte dultzainero taldea izan
zen bertan, baita joaldunak ere.

Eguerdian, pilotalekuan egin
zuten bazkariko menua ere bere-
zia izan zen: onddo nahaskia, ba-
surde gisatua, arroza barazkie-
kin eta jogurta.

Aurten, lehen aldiz, patxaran
lehiaketa antolatu dute, iaztik
eginda daukaten herritarren pa-
txaranarekin. Bazkalondoan
dastatu zituzten, eta oroigarri

bat eman zioten onenari; ikur
hori, urtero, eskuz esku pasatzea
da antolatzaileen asmoa.

TXIKITIK JATEKO NAHIA
Eguerdian, Azoka zabaldu ondo-
ren, ekitaldia egin zuten plazan.
Txalapartariek herritarrei dei
egin zieten, eta ondoren testu
bat irakurri zuten: «Gure historia
hobeto ezagutzeko, kulturaz go-
zatzeko eta garena hobeto uler-
tzeko aitzakia izan ohi da lan-
tzen den gaia. Zenbat aldatu di-
ren gauzak mende batean!
Batzuei arriskutsuegia irudituko
zitzaien eta mugak jartzen hasi
ziren nonahi. Jangaiak ekarriko
ditugu munduko txoko guztieta-
tik eta gero gerokoak».

«Guk txikitik ikusten dugu
mundua, hizkuntza gutxitu ba-
tetik, bi estaturen menpeko herri
batetik. Askatu nahi duen herri
batean bizi gara eta halako base-
rri eta basoak imajinatzen ditu-
gu: munduari jaten ematen dio-
tenak beharrean, herriari jaten
ematen diotenak. Baina gaurkoa
ez da gaur bukatzen. Urte guz-
tian zehar jarraitu nahi dugu
euskaraz, Euskal Herrian, txiki-
tik jaten, lurretik eta bertakotik,
bertakoetatik».

GARMENDIA GOGOAN
Iaz hil zen Anoetan, jaiotzez zal-
dibiarra zen Xalbador Garmen-
dia euskaltzalea; larunbat arra-
tsaldean, Anoetako plazan egin
zioten omenaldia. Zaldibia eta
Anoetako herriek elkarlanean
antolatu zuten ekitaldia, «bi he-
rri hauetan urte luzez, eskuza-
baltasun osoz, musika eta euskal
kantua irakatsiz, herritarrak eus-
kal kulturan heziz, elkarbizitzari
ekarri dion aberastasunagatik».

Azokako irudia, goian; Xalbador Garmendiaren omenaldia, behean. J. ARTUTXA

ALTSASUKO GAZTEEN ALDE, ELKARTUTA
Asteazken goizean eman zuen epaia Espainiako Auzitegi Gorenak: 79 urtetik 51 urtera jaitsi
zien espetxe zigorra Altsasuko zortzi gazteei. Horren aurrean, herritar ugari batu ziren hu-
rrengo egunean, Zizurkilen, Alegian, Amezketan eta Tolosan. Epaia irmo gaitzesteaz gain, he-
rritar guztiek zuten helburu bat eta bakarra: «Altsasuko gazteen askatasuna eskatzea».  ATARIA

HERRIGUNEA POSTUZ BETETA 
XXII. Azoka Berezia ospatu zuten, igandean, Zizurkilgo herri-
gunean. Aurten, berrikuntza modura, pottokak jarri zituzten,
eta gainean paseoak emateko aukera izan zuten txikienek. Ar-
tisau postuak arratsaldean ere zabalik izan ziren. J.ARTUTXA

ELKARTASUN KEINU BAT
Elkartasun Eguna ospatu zuten larunbatean, Alegian. Preso
dagoen Roxi herritarrari zuzendutako mezu bat irakurriz
hasi zuten eguna. Bazkaria,  kantu saioa, kopla lehiaketa, za-
hagi ardoa eta kontzertuak izan zituzten ondorenean. J. ARTUTXA

TXAPELA JAURTITZEA, XEDE 
Berazubiko festak ospatu dituzte asteburuan, eta tartean, II.
Europako Txapel Jaurtiketa Txapelketa jokatu dute. Josetxo
Otxoa eta Asun Mujika izan dira onenak, hurrenez hurren,
txapela 15,5 eta 12,8 metrora jaurtita. J. ARTUTXA

ZAINTZAILEEK PROTESTAN DIHARDUTE
Urriaren 7an Donostian hasi eta 18an bukatuko den Gipuzkoako erresidentzietako grebala-
rien martxa Tolosa eta Villabonara heldu zen, atzo. Datorren astean, 118 greba eguneko langa
gaindituko dute ELA sindikatuko zaharren egoitzetako langileek. Haien helburuak, lan bal-
dintzak hobetzea eta duintzea dira, besteak beste, «behar bezalako zerbitzua eskaini eta kali-
tatea hobetzeko eta soldata arrakalarekin amaitu ahal izateko».  LEYRE CARRASCO

KIROL EMAITZAK
Areto futbola

BIGARREN B MAILA 
5. jardunaldia
Lauburu-Patatas Gomez 3-2
E. C. Guadalajara-Laskorain 0-3

Sailkapena
1. Guardo FS Deporcyl 13p
5. Lauburu Ibarra 11p
9. Laskorain 7p
16. Pinseque 0p

Hurrengo jardunaldia
Auzoak de Zierbena (6)-Lauburu (5)
Laskorain (9)-Ibararte (3)

Futbola
1. MAILA  NAZI0NALA
5. jardunaldia
Logroño B-Tolosa CF 0-1

Sailkapena
1. San Ignacio 15p
2. Bizkerre 12p
3. Arratia 12p
10. Tolosa CF 6p
14. Logroño ‘B’ 0p

Hurrengo jardunaldia 
Tolosa CF (10)-Mulier (6)

HIRUGARREN MAILA
9. jardunaldia
Tolosa CF-Portugalete 0-3

Sailkapena
1. Portugalete 19p
2. Balmaseda 19p
3. Sestao River 18p
10. Tolosa CF 12p
20. Sodupe 3p

Hurrengo jardunaldia
Santutxu (7)-Tolosa CF (10)

ERREGIONAL OHOREZKO MAILA 
4. jardunaldia
Tolosa CF ‘B’-Ostadar 1-0

Sailkapena
1. Leintz Arizmendi 12p
2. Tolosa CF ‘B’ 12p
3. Urola 10p
14. Goierri Gorri 0p

Hurrengo jardunaldia
Touring (7)-Tolosa CF ‘B’ (2)

ERREGIONAL PREFERENTEA
5. jardunaldia
Zumaiako-Tolosa CF ‘B’ 4-1
Mondragon-Billabona KE 2-2
Ilintxa-Danena 1-0

Sailkapena
1. Beasain 13p
2. Aloña Mendi 10p

9. Billabona KE 7p
10. Danena 6p
15. Tolosa CF ‘B’ 3p
16. Getariako Keta 1p

Hurrengo jardunaldia
Tolosa CF ‘B’ (15)-Aloña Mendi (2)
Billabona KE (10)-Zumaiako (5)
Danena (10)-Mondragon (7)

LEHEN ERREGIONALA
5. jardunaldia
Lazkao-Intxurre 0-1

Sailkapena
1. Anaitasuna 13p
2. Usurbil 12p
5. Intxurre 6p
9. Axular Isturin 1p

Hurrengo jardunaldia 
Intxurre (5)-Segura Goierri (6)

GORENGO MAILA
4. jardunaldia
Intxurre-Mutriku 3-3 

Sailkapena
1. Amaikak Bat 12p
2. Eibar 6p
3. Intxurre 5p

Hurrengo jardunaldia 
Eibar (2)-Intxurre (3)

Eskubaloia
1. MAILA NAZIONALA 
4. jardunaldia
Anaitasuna 28
Tolosa CF 23

Sailkapena
1. Trapagaran 7p
2. Ereintza 6p
3. Uharte 6p
14. Tolosa CF 2p
15. Avefor Huesca 2p
16. Alcorta Forging 1p

Hurrengo jardunaldia 
Tolosa CF (13)-Somos Eibar (13)

Saskibaloia
GIZONEZKOEN 1. MAILA 
2. jardunaldia
Redline Mekanika TAKE: atsedena

Sailkapena
1. Urgatzi 2-0
2. Getxo 2-0
3. Atletico San Sebastian 2-0
9. Redline Mekanika TAKE 1-0
13. Aranguren Multibasket 0-1

Hurrengo jardunaldia 
Aranguren Multibasket (13)
Redline Mekanika TAKE (9) 

Maite Arraiza eta Unai
Arroyo, azkarrenak

Erredakzioa Tolosa

XXXII. Tolosako Herri Krosean
Unai Arroyo tolosarra eta Maite
Arraiza lazkaotarra izan ziren
irabazleak. Arroyok 26 minutu
eta 2 segundotan geratu zuen
kronoa. Haren atzetik, Aitor Re-
gillaga tolosarra, iazko irabazlea,
sailkatu zen, 27.26ko denborare-
kin. Hirugarren, berriz, Hassan
Ait-Chaou billabonatarra izan
zen, 27.40ko denborarekin.

Arraizak 29 minutu eta 42 se-
gundoko marka egin zuen. Biga-
rren, Ororbiako Nuria Rodriguez
helmugaratu zen, 10 segundora
(29.52), eta hirugarren, berriz,
Maialen Muñoz ibartarra izan
zen, 30 minutu eta 44 segundo-
ko denbora ezarriz. Lehen tolo-
sarrak, Arroyo bera, eta Loreto
Lopez de Murillas izan ziren.
Guztira 209 korrikalari atera zi-
ren. Txikienen proba ere egin
zen, baina hor ez dute sailkape-
nik egiten.

Guztira 209
korrikalarik parte
hartu dute Tolosako
XXXII. Herri Krosean

Lasterketaren une bat.  J. ARTUTXA

Maria Gomez eta Iñaki Isasi,
garaile proba luzean  
J. Artutxa Ibarra

Ibarrako IX. Mendi Duatloian
proba luzean, Iñaki Isasi aiararra
(1.20.19) eta Maria Gomez errio-
xarra (1.48.50) izan ziren azka-
rrenak proba luzean, Euskal He-
rriko zirkuiturako baliagarria
dena. Zazpigarren aldiz egin zen
proba herrikoian, berriz, Iker
Eceiza ibartarra (42.55) eta Gara-
zi Basurto irurarra (1.04.26) gai-
lendu ziren.

Urtero legez, herriko San Bar-
tolome plaza izan zen irteera eta
helmuga puntua. Aurtengoa,
gainera, aldaketekin zetorren
proba luzea. Izan ere, Eskolapio-
etako aldaparen ordez, Molpoi-
dokoa igo zuten kirolariek, proba
lasaiagoa eta errazagoa egite al-
dera. Hala ere, majo sufritu be-
har izan zuten guztiek ibilbidea

amaitzeko. Banaka nahiz bikote-
ka egin zitekeen proba. Gehie-
nek bakarka egin zuten, eta erre-
leboka aritu zirenak (denera, 12
bikote), proba luzean aritu ziren.
Guztira, 100 parte hartzaile in-
guru izan ziren, baina guztiek ez
zuten proba amaitzea lortu.  

Lasterketa luzean, gizonezko-

etan bigarren Eneko Gurrutxaga
amasarra helmugaratu zen
(1.23.09) eta hirugarren Josu
Urrestarazu idiazabaldarra
(1.24.17). Emakumezkoetan, bi-
garrena Ainara Pequeño zu-
maiarra (1.53.23) eta hirugarrena
Amorebieta-Etxanoko Jessica
Hernandez (2.01.46). 

Proba luzearen irteeraren une bat.  J. ARTUTXA

OMENALDIA GONZALEZI
Tolosa CF Atletismo taldeko kidea zen eta orain gutxi hil den
Ibon Gonzalezi omenaldi hunkigarria egin diote taldekideek.
Hitz batzuk esan ondoren, agurra dantzatu zuen Urko Odrio-
zolak, gero minutu bateko isilunea egin zuten, eta azkenik,
Gonzalezen alargunari oparia eta lore sorta eman zizkioten. J.A. 

Altuna III.ak erraz
lortu du lehen puntua  

Imanol Garcia Landa 

Nagusitasun osoa erakutsi zuen
atzo Jokin Altuna amezketarrak
aurtengo Lau eta Erdiko Txapel-
ketaren bere lehen partidan. Fi-
nal-laurdenetako ligaxkako par-
tida zuen Peio Etxeberriaren
aurka, Tolosako Beotibar pilota-
lekuan, eta gaur egun bi pilota-
rien artean dagoen aldea argi ge-
ratu zen bai jokoan eta baita
markagailuan ere: 22-5.

Altunak ATARIA IRRATIA-ri azal-
du  zioenez, «garrantzitsua da
sentsazio oso onak izatea, eta
niri pilota ondo atera zait bai ai-
rez eta baita botearekin ere».
Etxeberriak erritmo bizia jarri
nahi izaten duela gaineratu zuen
Altunak, baina oraingoan berak
jarri zuela: «Bat jokoan nagusituz
gero, besteak sufritu egiten du.
Gero presaka ibili da defentsan,
erasora jarri nahi izaten zuen,
baina zaila izaten da hori».  Altu-
nak 14 tanto egin zituen eta 3 gal-
du, eta Etxeberriak 2 egin eta 8
galdu. 35 minutuko partida izan
zen.

Ligaxkako hurrengo partidan
eskualdeko bi pilotari elkarren
aurka ariko dira: Altuna eta Jaka.
Igande honetan izango da hori,
17:00etan hasiko den jaialdian,
Eibarren. «Berezia izango da par-
tida», esan zuen amezketarrak.
«Batera entrenatzen dugu, eta
Jakak ondo irabazita du iritsi

den lekua. Hori bai, ni berdin-
berdin aterako naiz irabaztera,
ni egurra ematera joango naiz».

Bere aldetik, Erik Jaka lizar-
tzarrak lehen puntua eskuratu
zuen Azpeitian, Victorren aurka.
Atzetik hasi zen Jaka, baina
buelta ematea lortu zuen eta az-
kenean garaipena lortu, 22-14.
Victor beti bezala indartsu eta
bizi atera zen kantxara, eta Jaka-
ri, berriz, asko kosta zitzaion par-
tidan sartzea. 8-2 aurreratu zen
errioxarra, eta lizartzarraren sus-
perraldiren ondoren 10-10 jarri
zen markagailua. Ondoren, Ja-
kak hainbat puntu jarraian egite-
ko aukera izan zuen eta tarte
handia zabaldu zuen, 18-10, ge-
rora erabakigarria izan zena.

Final-laurdenetan lehiatzen
ari den beste pilotariak, Iñaki Ar-
tola alegiarrak, ezin izan zuen
bere partida irabazi. Laso izan
zuen aurrean, Altsasun jokatuta-
ko partidan, eta 22-9 galdu zuen.
Bere taldean bi aurkari oso gogor
geratzen zaizkio Artolari: Ezkur-
dia eta Bengoetxea. Azken ho-
nen  aurka jokatu behar du hu-
rrengo partida, ostiral honetan,
Gernikako pilotalekuan. 

Promozio mailako txapelketa-
ri dagokionez, sendo dabil Jon
Ander Peña tolosarra, ligaxkako
bigarren partida irabazi bai-
tzuen. 22-18 gailendu zitzaion
Dariori, eta hurrengo partida, li-
gaxkako azkena, Zabalaren aur-
ka izango du. 

Caminos laugarren,
Munduko Kopako
azken proban
Josu Artutxa Tolosa

Irene Caminos tolosarrak igan-
dean jokatu zuen bike trialeko
Munduko Kopako hirugarren
eta azken proba, Il Cioccon (Ita-
lia). Larunbateko finalerdietan
bosgarren amaitu ondoren, fina-
lean laugarren izan da, hiruga-
rren izan denarekin berdinduta.
Ondorioz, bosgarren amaitu du
sailkapen orokorrean; urteko az-
ken proba, Munduko Txapelke-
ta, Txinan jokatuko du, azaroko
bigarren asteburuan.

Vera Baron 15 urteko madril-
darrak irabazi zuen Italiako pro-
ba. 260 puntu lortu zituen, eta
Nina Reichenbach faborito na-
gusiaren eta Munduko Kopako
liderraren aurretik sailkatu zen.

Hirugarren, Manon Basseville
frantziarra izan zen, Caminosen
puntu berdinekin. Hala ere,
frantziarrak behin lortu zuen
igaro beharreko guneetako bat
akatsik gabe igarotzea, eta Cami-
nosek guztietan egin zuen, gu-
txienez, arau hauste bat.

Igandeko finalean lortutako
puntuei esker, Irene Caminosek
bosgarren amaitu du Munduko
Kopa; azken proba hori hasi au-
rretik zazpigarren zen tolosarra.
Nazioartean jokatuko duen hu-
rrengo proba, Munduko Txapel-
keta izango da. Txinan jokatuko
da azaroaren 9an eta 10ean, eta
bertan, asteburu honetako sen-
tsazio onekin jarraitu nahiko du
Caminosek. Podiuma izango du
helburu tolosarrak.

Amezketarrak 22-5
irabazi dio Peio
Etxeberriari Lau eta
Erdiko ligaxkaren
lehen partidan

Etxeberria eta Altuna,  atzo Beotibarren jokatutako partidan.  I.G.L.

LIZARRALDE, TXAPELDUN
XXXVIII. Uztaidun Izkingileen Espainiako  Txapelketa iraba-
zi dute Ander Lizarralde billabonatarrak eta Joanes Balen-
ziaga azkoitiarrak. Lehen aldiz, 38 edizio horietan, euskaldu-
nak izan dira garaile. Izkingile euskaldunek finalean hiru uz-
tai zintzilikatu zizkioten zezenari adarrean, zazpi aldiz izkin
eginaz. ATARIA

Arantxa
Etxeberria

Unanue 

Urriaren 9an hil zen, 93 urte zituela

Hire alaitasuna gure artean izango dinagu
beti

Komando Atsuak

ZARAUTZEN, 2019ko urriaren 15ean

‘Kapillau’

AGENDA

Deialdiak

Alegia. Autokontzeptu eta autoes-
timaren indartzea hitzaldia, Aralar-
pean guraso elkarteak antolatuta,
kultur etxean, 18:30ean.
Tolosa. Euskara eta feminismoa: bi-
degurutzea elkargunehitzaldia, ple-
no aretoan, 18:30ean. Hizlariak: Lo-
rea Agirre eta Idurre Eskisabel.
Tolosa. Pobreziaren aurkako jardu-
naldien barruan,Haurrak hemendik
hara hitzaldia, kultur etxean,
19:30ean. Hizlariak: Save the Chil-
dren elkarteko Sara Polo Yrazu eta
Kristina Prieto.

ATARIA IRRATIA
09:00. Pasahitza. Iker Ibarluzearen
eguraldi iragarpena, agenda, alkateei
elkarrizketa (gaurkoan, Edurne Gar-
tzia Gazteluko alkatea), Alain Re-
kondoren telesail eta zinema go-
mendioak, teknologiaren atala TLHI
ikasleekin, Iñaki Zubeldia kale kantoi-
tik, Patxadaz Olatz Salvador musi-
kariarekin eta amaitzeko Tolosalde-
ko musikari baten proposamena.
12:00. Entzuteko jaioak. Musika
saioa. 
16:00. Zebrabidea. Arrosa sareko
magazina.
18:00. Goizeko saioen onena.

24 KANALA
13:30. Gaurkoan Tolosaldetik. 
16:30. Elkarrizkettap (Garikoitz
Mendizabal). 
17:30. Gaurkoan Tolosaldetik. 
21:30. Gaurkoan Tolosaldetik. 
22:15. Ireki Kaxa. 
22:45. Organo Erromantikoaren Na-
zioarteko XX. Zikloa. 
23:30. Gaurkoan Tolosaldetik

FARMAZIAK

Gaur

TOLOSA. Egunekoa. Edurne Bengo-
etxea. Kale Nagusia 7. 9436706 48.
Gauekoa. Lourdes Azpiroz Galarza.
Amarotz auzunea, 9. 943 67 51 18.

EGURALDIA
Gaur. Goizean goiz euri za-
parradaren bat izango ba-
dugu ere, eguerditik aurrera

giro lasaia eta eguzkitsuagoa izango
dugu.

Bihar. Hego-haizearekin
giro epela izango dugu, bai-
na, hodeiak ugaritzen joan-

go dira. Eta, etzi, berriro ere, nahastu
egingo da giroa.

TOLOSALDEKO ATARIAk ez du bere gain hartzen egunkarian

adierazitako esanen eta iritzien erantzukizunik.

«ERREFERENDUMA EZ DA DELITUA» 
Espainiako Auzitegi Gorenak 9 eta 13 urte bitarteko espetxe zigorrak ezarri dizkie Kataluniako
bederatzi buruzagi independentistei, 2017ko urriaren 1eko erreferendumagatik. Atzo eman zen
epaia ezagutzera, eta Gure Eskuk elkarretaratzera deitu zituen herritarrak, «larrialdi demokrati-
ko» baten aurrean gaudela esanez: «Guztionak diren eskubide zibil, politiko eta kolektiboen kri-
minalizazio hau onartezina da. Kalean salatu behar dugu. Beldurturik eta etsirik nahi gaituzte.
Baina oker daude. Gure etorkizuna erreferendum bidez erabakitzeko bidean ez dugu atzera
egingo». Tolosaldean elkarretaratzeak egin ziren atzo, Amezketan, Lizartzan, Tolosan —iru-
dian— eta Zizurkilen, eta gaur Ibarran egingo dute, 19:00etan, herriko plazan. Larunbaterako,
berriz, Donostian egingo den manifestaziora joateko deia ere luzatu du Gure Eskuk. ITZEA URKIZU


